
wos i da wünsch 

 

i wünsch da so vü tram wia plotz hom auf an mandlbam 

wia a roter wasserfoi soi de sunn dei herz mit wön beehrn 

und firan leisn wimpernschlog da zeit afoch den ruckn kehrn 

 

i wünsch da so vü glück wia plotz hot in an augnblick 

wann de easchtn summasprossn di nocht fia nocht ned schlofn lossn 

soi firan leisn bienenflug de wöd nur afoch sein 

 

wann auf amoi da winta sein weißn pöz auswirft 

und du ned weida siagst ois bis zu deine fiaß 

dann soi aus jeder flockn, de di a nur straaft a gänseblümchen wean 

wann deine koidn zechn dann a summawiesn gschbian 

soi si dei ganzes zittern auf weiße blütnblaattl verliern 

 

i wünsch da so vü herz, dass di vor liebe grod ned zreisst 

aan an hoaßn summatog soi da regn in deiner gluat zergehn 

und firan leisn atemzug nur sein und nix verstehn  

